
Rhan V
APELAU A BENDERFYNIR AR OL YMCHWILIAD CYHOEDDUS LLEOL

Y weithdrefn mewn ymchwiliad

26.—(1) Oni ddarperir fel arall yn y Rheoliadau hyn, y person penodedig sydd i benderfynu'r
weithdrefn mewn ymchwiliad.

(2) Ar ddechrau'r ymchwiliad rhaid i'r person penodedig nodi'r pynciau sydd, ym marn y person
penodedig, yn brif bynciau i'w hystyried yn yr ymchwiliad ac unrhyw faterion y mae'r person
penodedig yn gofyn am esboniad pellach yn eu cylch oddi wrth y personau sydd 4 hawl neu a
ganiateir i gymryd rhan.

(3) Nid oes dim ym mharagraff (2) i atal unrhyw berson sydd & hawl neu a ganiateir i gymryd rhan
rhag cyfeirio at bynciau y maent hwy yn eu hystyried sy'n berthnasol ar gyfer ystyried y cais neu'r
apél ond nad oeddent yn bynciau a nodwyd gan y person penodedig yn unol a'r paragraff hwnnw.

(4) Oni fydd y person penodedig mewn achos penodedig yn penderfynu fel arall, yr atebydd sydd
i ddechrau a'r apelydd sydd i gael hawl i ateb yn derfynol; ac mae'r personau eraill sydd 4 hawl neu a
ganiateir i gymryd rhan i'w clywed yn y drefn honno y bydd y person penodedig yn penderfynu arni.

(5) Bydd gan berson sydd 4 hawl i gymryd rhan mewn ymchwiliad yr hawl i alw tystiolaeth a
bydd gan yr apelydd, yr atebydd, ac unrhyw berson 4 diddordeb yr hawl i groesholi personau sy'n
rhoi tystiolaeth, ond, yn ddarostyngedig i'r uchod a pharagraffau (6) a (7), bydd galw tystiolaeth a
chroesholi personau sy'n rhoi tystiolaeth fel arall yn 61 disgresiwn y person penodedig.

(6) Caiff'y person penodedig wrthod caniatau:
(a) rhoi neu ddangos tystiolaeth;
(b) croesholi personau sy'n rhoi tystiolaeth; neu
(c) cyflwyno unrhyw fater arall,

y mae'r person penodedig o'r farn eu bod yn amherthnasol neu'n ailadroddus; ond os yw'r person
penodedig yn gwrthod caniatau i dystiolaeth lafar gael ei rhoi, caiff y person sy'n dymuno rhoi
tystiolaeth gyflwyno i'r person penodedig unrhyw dystiolaeth neu fater arall yn ysgrifenedig cyn i'r
ymchwiliad gau.

(7) Os bydd person yn rhoi tystiolaeth mewn ymchwiliad drwy ddarllen proflen dystiolaeth yn
unol a rheoliad 24(5):

(a) rhaid trin y broflen dystiolaeth y cyfeirir ati yn rheoliad 24(1) fel un wedi'i chyflwyno
mewn tystiolaeth, onid yw'r person y gofynwyd iddo ddarparu'r crynodeb yn dymuno
dibynnu ar gynnwys y crynodeb hwnnw'n unig a'i fod yn hysbysu'r person penodedig o'r
ffaith honno; neu

(b) y mae'r person y cynhwysir ei dystiolaeth yn y broflen dystiolaeth wedyn yn agored i gael
ei groesholi arni i'r un graddau a phe bai'n dystiolaeth yr oedd y person hwnnw wedi'i
rhoi ar lafar.

(8) Caiff'y person penodedig gyfarwyddo bod cyfleusterau'n cael eu rhoi i unrhyw berson sy'n
cymryd rhan yn yr ymchwiliad i gymryd neu gael copiau o dystiolaecth ddogfennol sy'n agored i
archwiliad gan y cyhoedd.

(9) Caiff'y person penodedig:

(a) ei gwneud yn ofynnol i unrhyw berson sy'n cymryd rhan mewn ymchwiliad neu
sy'n bresennol ynddo, sydd ym marn y person penodedig, yn ymddwyn mewn modd
aflonyddgar i ymadael; a

(b) gwrthod caniatdu i'r person hwnnw ddychwelyd; neu

(c) caniatau i'r person hwnnw ddychwelyd o dan yr amodau hynny'n unig y caiff y person
penodedig eu pennu,

ond caiff y cyfryw berson gyflwyno i'r person penodedig unrhyw dystiolaeth neu fater arall yn
ysgrifenedig cyn i'r ymchwiliad gau.

(10) Caiff'y person penodedig ganiatau i unrhyw berson newid neu ychwanegu at ddatganiad
o achos a gafwyd gan y Cynulliad Cenedlaethol neu gan y person penodedig o dan reoliad 19
i'r graddau y bo angen at ddibenion yr ymchwiliad, ond rhaid i'r person penodedig (drwy ohirio'r
ymchwiliad os oes angen) roi i bob person arall sydd & hawl i gymryd rhan ac sydd mewn gwirionedd
yn cymryd rhan yn yr ymchwiliad gyfle digonol i ystyried unrhyw fater neu ddogfen o'r newydd.

(11) Caiff y person penodedig fwrw ymlaen ag ymchwiliad yn absenoldeb unrhyw berson sydd
a hawl 1 gymryd rhan ynddo.

(12) Caiffy person penodedig gymryd i ystyriaeth unrthyw sylw neu dystiolaeth ysgrifenedig neu
unrhyw ddogfen arall a gafwyd oddi wrth unrhyw berson cyn i'r ymchwiliad agor neu yn ystod yr
ymchwiliad ar yr amod bod y person penodedig yn ei ddangos yn yr ymchwiliad.

(13) Caiff'y person penodedig o dro i dro ohirio ymchwiliad ac, os cyhoeddir y dyddiad, amser
a lle'r ymchwiliad gohiriedig yn yr ymchwiliad cyn y gohiriad, ni fydd angen hysbysiad pellach.

(14) O ran unrhyw ymchwiliad y mae'r Cynulliad Cenedlaethol yn disgwyl y bydd yn para am
8 diwrnod neu fwy, rhaid i unrhyw berson sy'n cymryd rhan yn yr ymchwiliad ac sy'n cyflwyno
dadleuon terfynol, ddarparu, cyn i't ymchwiliad gau, gopi o'r dadleuon hynny yn ysgrifenedig i'r
person penodedig.



